
 Definisyon:

PEYI: Plant ak bèt ki peyi (natif natal) se sa ki tabli kò yo nan yon zòn pou 
kont yo san se pa moun ki mennen yo la. Sinonim: endijèn.

ETRANJE: Bèt ak plant etranje pa natif natal an Florid, se moun ki pote yo 
nan zòn nan. Yo vin avè yo espre pou met nan kay kòm bèt kay oubyen kòm 
plant pou met nan lakou oubyen yo rive nan peyi a pa aksidan swa pa lapòs 
swa pa avyon swa pa batiman. Premye gwoup moun ki te soti ann Ewòp 
pou vin rete an Florid te kite peyi yo ak plant tankou, ble, zoranj, epi bèf ak 
cheval. Bèt ak plant toujou ap vwayaje toupatou sou tè a, pi fò ladan yo pa 
lakòz oken pwoblèm. Se valè komès ak vwayaj ki anpil anpil jodi ki bay yon 
bon okazyon pou tout kalite plant ak bèt anvayi yon zòn. Yon tyè tout kalite 
plant ki nan Eta Florid kounye a se plant etranje yo ye. Sinonim: bèt ak plant 
ki sot lòtbò dlo, bèt ak plant moun pote, ki pa natif natal e ki pa soti nan zòn 
nan.

Plant ak bèt etranje ki gaye nan yon zòn pa jwenn limit bagay natirèl 
ki egziste nan tè kote yo soti a – tankou lòt bèt ak plant zòn kote yo 
soti a, maladi ak bèt ki manje lòt bèt: Jan yo pouse oubyen yo grandi 
rapid la ak jan yo gaye rapid la kapab deranje ti rès ki rete nan zòn natirèl Eta 
Florid la. Sa mennen yon danje pou ekonomi an, yon danje pou anviwònman 
an oubyen tou yon danje pou sante ak byennèt moun. Erezman, pi fò plant 
etranje ak bèt etranje pa plant ak bèt ki kab anvayi toupatou. Sa ki enkyete 
nou an se plant etranje ak bèt etranje ki gen tan ap anvayi zòn nan oswa sa 
yo ki pral anvayi zòn nan pi devan.Sinonim: K ap anvayi, pès oswa yon espès 
plant ak bèt ki nuizib.

Remèsiman

“Plant ak bèt ki kab anvayi yon zòn, se pa yon senp enkonvenyan sèlman yo ye. Yo kapab fè gwo chanjman ki deranje peyizaj nou an ki fèt 
ak plant peyi. Yo kapab gen move konsekans sou plant ak bèt peyi. Yo kapab detwi rekòt jaden epi yo kapab mete sante nou an danje. ”

NPS.gov MyFWC.com

Sa pwoblèm nan ye 
 
An 2007, plis pase 85 milyon vizitè vwayaje nan machin, nan bato, nan avyon pou yo vin 
amize yo nan paradi nou an. Sid Florid se yon bèl kote pou moun vizite men tou gen de twa 
bèt ak plant dezagreyab ki renmen vin la tou – e yo poze yon danje pou anviwònman nou an. 
Plant ak bèt ki kab anvayi yon zòn, se pa yon senp enkonvenyan sèlman yo ye. Yo kapab fè 
gwo chanjman ki deranje peyizaj nou an ki fèt ak plant peyi. Yo kapab gen move konsekans 
sou plant ak bèt peyi. Yo kapab detwi rekòt jaden epi yo kapab mete sante nou an danje.  
 
Moun Florid depanse plis pase $500 milyon chak ane pou konbat bèt ak plant etranje ki 
anvayi nou. Nou depanse plis pase $50 milyon pa ane pou nou detwi move zèb nan savann, 
patiraj, kanal, basen dlo, letan, rivyè nou ak tout lòt kote nou gen zèb k ap pouse. Valè kòb 
nou depanse a pa anyen devan pèt ekolojik nou fè.  
 
Nan Sid Florid la, gen plizyè milyon kawo tè leta ki ede zòn nan gen yon kalite vi ki pa 
menm ak okenn lòt kote, ni pou touris ni pou moun ki abite nan zòn nan. Gen tout yon 
seri pak nasyonal ak pak Eta Florid ki la non sèlman pou pwoteje ekosistèm Èvègled la ki 
koni toupatou sou latè a, men yo la tou pou ban nou dlo fre pou nou bwè, pou yo ban nou 
bon jan kalite lè pou nou respire ak tout kalite fason pou nou amize nou. Tè leta ki pre nou 
yo fasil pou nou al vizite. Se menm jan an tou sa fasil pou move bèt etranje ak move plant 
etranje anvayi yo. Gen prèske de milyon kawo tè (1.7 million acres) nan zòn natirèl Florid ki 
deja enfekte.  
 
Depi yon move plant etranje fin enstale li, sa koute anpil pou derasinen li nèt. Edikasyon, 
eseye evite yo, dekouvri yo bonè epi aji vit, se mwayen kle pou pwoteje Eta 
Florid la. Se divès ajans gouvènman, ak tout yon seri òganizasyon ak biznis ansanm ak ou 
menm ki pou met men pou nou rive detwi move plant ak move bèt. Pou w kab pran plis 
ransèyman sou fason ou kab ede, ale sou sit wèb FloridaInvaders.org.



N ap vole
Menm mamifè ak zwazo nou abitye ak yo kapab lakòz yon danje pou anviwònman ak ekonomi Florid. Pran responsablite w an 

men kòm moun ki gen bèt kay epi ede evite pwoblèm. Anvan w achte yon bèt etranje, chèche konnen kouman pou w okipe l. Èske 
w ap gen tan pou w okipe bèt sa a jan l merite? Sa se yon kesyon ki enpòtan paske lè bèt kay sove oubyen lè mèt yo lage yo nan 
raje, yo kab vin lakòz gwo pwoblèm. 

Men 5 bagay ou kab fè

 y Pa pote ti bèt nan malèt ou! Lè w al 
an vwayaj epi w ap tounen Florid pa vin ak fri, 
legim, flè, oswa bagay ki gen po tankou pistach. 

 y Achte plant leta sètifye sèlman ki soti nan 
pepinyè ki anrejistre nan leta.

 y Si ou remake yon plant oswa yon bèt gen yon 
maladi oswa ou wè yon pès ki dwòl, kontakte 
biwo nan zòn ou an ki okipe l de sa. 

 y Nich myèl ki sou kontwòl bon pou kilti latè, myèl 
ki sot ann Afrik yo se danje yo ye pou moun. 
Si ou remake myèl sa yo ap fè nich sou kay ou, 
rele yon konpayi ki gen lisans pou afè kontwòl 
pès. Si w bezwen yon lis konpayi sa yo kontakte 
Depatman agrikilti nan Eta Florid ak Sèvis 
Kliyan (Florida Department of Agriculture and 
Consumer Services) nan 888-397-1517. 

 y Sèvi ak savon ki mwen toksik pou kontwole pès. 
Sa ap ede pwoteje ensèk natif natal ki kab ede 
konbat ensèk ki sot lòt kote.

Rezon ki fè sa dwe konsène w

Jako ki rele Jako Monk 
lan, se yon jako yo te 
enpòte anpil an 1960 
nan biznis ki vann 
bèt kay, lè jako sa yo 
sove, yo te bay anpil 
pwoblèm paske yo 
gwo anpil. Yo te bati 
yon seri gwo nich sou 
poto elektrik ak nan ti 
santral elektrik yo, ki fè 
te gen anpil blakawout 
ak dife, sa te mande 
reparasyon ki koute chè. 

 
 Dènye zwazo ki fèk vini an se youn ki rele 

Mina Komen (Common Myna), se nan rejyon 
Azyatik la li soti, li viv pre gwo kay epi li 

renmen fè nich li nan pankad. Kounye a 
li pa ret lavil sèlman, li peple pre bildin 

ki nan zòn Pak Nasyonal Èvègled la 
epi li an konpetisyon ak zwazo natif 
natal yo pou espas sou pye bwa 
nan zòn nan pou yo fè nich yo.    

Men sa y ap fè kounye a

Nan ane 90 yo rat ki rele “Gambian pouched rat” ki peze 
9 liv la, te vin abite nan zòn “Florida Keys” yo. Rat sa a ki 
konn bay moun anpil vye maladi, tankou òtopòks viwoz 
simyèn, se yon kalite bèt yo entèdi nan eta florid kounye 
a.  Gras a Aksyon rapid ki la pou met kontwòl sou 
bèt ak plant ki sot lòt kote, yo fè yon bon jan travay nan 
ka sa a. Malgre sa, y ap oblije suiv ka sa a depre pandan 
plizyè ane pou asire yo detwi rat sa a nèt nan rak bwa 
nou yo. Rat sa soti Ganbi.

Zwazo ki rele Talèv Siltàn nan menm gwosè ak yon poul, 
yo fèk jwenn li kote yo fè konsèvasyon dlo nan Sid Florid. 
Eta Florid la ap pran kèk dispozisyon rapid pou kontwole 
popilasyon zwazo sa a anvan l gaye nan lòt zòn. 

Biwo lokal, biwo federal ak Eta Florid ap fè plan pou 
kontwole yon ti gwoup zwazo ki rele Ibi Sakre anvan yo 
fè twòp pitit, tankou sa rive ann Ewòp. Bèt sa a sanble 
ak yon zwazo pa nou ki prèske fin detwi ki rele Tantal 
Amerik ki viv pre vil yo, yo fèk jwenn kèk nan zwazo sa 
yo nan pak Laksahatchi (Loxahatchee National Wildlife 
Refuge) a ak nan pak Nasyonal Èvègled (Everglades 
National Park) nan Eta Florid.

Men 5 bagay ou kab fè

 y Pran responsablite w an men lè w 
gen yon bèt kay! Gen kèk kalite bèt etranje 
ki mande anpil swen espesyal. Pran bon jan 
ransèyman anvan epi evite achte swa yon bèt 
swa yon zwazo etranje briskeman!

 y Fò w konn lwa ak règleman nan domèn sa a. 
Menm bèt yo te konn kite moun gen lontan 
tankou Rat Ganbi a, yo kab gen nouvo règleman 
pou yo.

 y Si w pa kab okipe bèt kay ou a, chèche yon 
moun ki kapab. Pa bliye, Pa Kite l Ale! 

 y Gen anpil bon chat ak chen k ap tann pou moun 
adopte yo nan depo bèt lokal yo. Al adopte bèt 
kay tradisyonèl sa yo epi sove lavi youn!

 y Al pran plis ransèyman sou bèt ki pa bèt zòn nan 
sou sit sa a FloridaInvaders.org.

Mediterranean Fruit 
Fly, USDA

Common Myna 
Sergey Yeliseev,  
Flickr.com 

Jako vèt yo rele “Monk Parakeets”  
kapab domaje enstalasyon kouran  
ak nich yo,  
Florida Power & Light Company

Pa deplase ak ensèk!
Nou pa bay sa nou geyen yo anpil enpòtans, tankou pye palmis nou yo, fri nou yo ak fason nou kab fè anpil aktivite an plennè, men tout 

bagay sa yo an danje. Nou bezwen ou ede nou sispann envazyon nouvo ti bèt ak maladi tankou mit ki atake palmis wouj yo, ti bèt ki atake zoranj 
ak sitwon ki pote non Angle “citrus  greening”, “Mexican bromeliad weevil, ficus whitefly, imported fire ants,” ak “Africanized honeybees”.

. Rezon ki fè sa dwe konsène w

2 ti vèmin Mouch fri mediteraneyen yo pote nan Florid 
deja lakòz leta depanse $50 milyon. Yon foumi wouj 
kab byen mòde w deja. Epi kounye a myèl ki sot ann 
Afrik la kòmanse ap fè pitit isit. Myèl sa a deja mòde 
anpil moun epi li deja touye kèk bèt nan patiraj ak bèt 
kay. 

Ti ensèk Meksiken ki rele “Mexican 
bromeliad weevil” la, yo te jwenn li 
nan yon pepinyè Fòtlòdedèl an 
1989, kounye a li fin pran pye 
nèt jiskaske l ap detwi plant nan 
pepinyè ak nan savann. Egzanp 
sa yo montre enpòtans pou 
detekte pwoblèm konsa bonè. 
Detekte pwoblèm nan 
bonè – sa enpòtan anpil pou kontwole yon ensèk 
dezagreyab anvan pwoblèm nan vin twò grav. 

An 2005, te gen yon nouvo pwoblèm serye ak yon 
maladi ki rele “Citrus Greening” se yon ensèk ki pa natif 
natal ki tap gaye maladi sa a, yo te detekte li nan zòn 
Homestead. Gouvènman federal la ak kèk save nan kèk 
Inivèsite te prepare yon plan aksyon rapid pou 
suiv epi pou kontwole maladi sa a.

.  

Men sa y ap fè kounye a

Enspektè agrikòl yo toujou ap veye nouvo ensèk. Sa pa 
gen lontan yo jwenn yon ensèk blan ki pa ensèk Florid 
nan Mayamided Konnti ki atake plant ki rele fikis la ki fè 
yo pèdi tout fèy yo. Enspektè yo te detekte yon lòt 
ensèk ki rele “red palm 
mite” ki fè gwo dega sou 
pye kokoye nan Karayib 
la epi ki vin atake pye 
kokoye nan Florid. 

Espès bèt ak plant ki 
anvayi yon zòn ki pa 
zòn pa yo, toujou vini 
nan yon zòn san lòt bèt 
oswa plant ki konn manje 
yo. Depi yo idantifye yon 
bèt oswa yon plant k ap 
enfekte lòt bèt ak plant, yo kòmanse 
ap travay san rete pou jwen yon 
fason natirèl pou kontwole vèmin 
sa yo. Pafwa yo konn oblije menm 
chèche lòt ensèk ki pa rete nan zòn 
nan tou kont ensèk k ap fè dega 
a – san pa gen oken garanti sa ap 
pote bon rezilta. Prevansyon se 
toujou meyè solisyon an.

Fire Ants, USDA

Red Palm Mite 
(Magnified about 
300x), USDA

Ti bèt yo rele “whiteflies” fin detwi 
pye fikis yo plante sou lizyè kay,  
Univ FL/IFAS

Mexican Bromeliad Weevil ,  
J. L. Castner/Univ FL

Gambian Pouched Rat, 
APOPO International N ap vole

Monk Parakeets, 
Florida Power & Light Company



Move ke move tanperaman

Rezon ki fè sa dwe konsène w

Ni Igwàn vèt la 
ni Monitè nil 
la tou de kab 
grandi jis yo rive 
sis a sèt pye an 
longè epi yo kab 
gen dan long, 
yon ke ki danjere 
epi yon move 

tanperaman. Yo naje byen, yo kab vwayaje ale retou 
sou ti zile yo epi yo kab naje al nan kanal yo. 

Pou jan yo gen apeti nan manje fèy, Igwàn vèt la se 
yon pwoblèm pou anpil zòn ki pre dlo ak jaden prive. 
Monitè nil la menm manje prèske nenpòt bagay. Li 
manje   bèt tankou koukou, ekirèy ak ti tòti epi li kab 
yon danje pou bèt kay ki piti. 

Twa koulèv ki rele: “Burmese”, “African rock” ak 
“reticulated pythons” kab grandi depase 20 pye, yo kab 
peze plis pase 200 liv epi yo kab viv jiska 25 an. Yon ti 
koulèv Piton 10 pye ki gen 3 an sèlman kapab manje 2 
lapen pa mwa. Bèt sa yo estwòdinè, men lè w pran gwo 
bèt kon sa, ki gen anpil fòs ak bon jan entèlijans, pou 
majorite fanmi se pa yon bon bèt kay. 

Men 5 bagay ou kab fè

 y Pran responsablite w an men lè w 
gen yon bèt kay! Reptil se bèt kay ki popilè 
anpil. Pran anpil ransèyman sou yon bèt anvan w 
achte l. 

 y Aprann idantifye reptil lokal nou yo pou w pa 
konfonn yo ak sa ki etranje yo. Pwoteje bèt lokal 
nou yo kote yo rete a! 

 y Si ou gen yon reptil tankou yon “red ear slider” 
kòm bèt kay, asire w ou okouran chanjman 
règleman yo.

 y Pran ransèyman sou reptil ki pi piti k ap 
bay pwoblèm nan rak bwa tankou Tokay 
geko a ak zandolit kiben an. Al sou sit sa a:  
FloridaInvaders.org.

 y Si w gen yon bèt kay ou pa kab okipe l ankò, 
chèche yon moun ki kapab. Pa bliye, Pa Kite l 
Ale! 

Nan ki pwen koulèv “Burmese python” se yon pwoblèm 
li ye? Depi 2005 yo enpòte plis pase 144 mil koulèv sa 
yo vin Ozetazini. Nan dènye ane ki sot pase la yo, yo 
jwen plizyè santèn koulèv sa yo nan pak Èvègled la epi 
pa twò lwen pak la. An 2007, yo retire plis pase 230 
nan pak la menm. Pou met abse sou klou, yo kòmanse 
ap fè pitit kounye a! 

Koulèv sa yo ap fè konkirans ak lòt gwo koulèv lokal 
pou manje, piton yo manje tout kalite bèt lokal, yo 
menm manje Kayiman ameriken an ak rat ki rele ratbwa 
zile Kilago a.  

Èske w fè lide achte yon bèt etranje? Premyèman tcheke pou wè si lalwa pèmèt ou achte l. Gen kèk bèt sovaj ou 
kab genyen san w pa avèti otorite nan Eta a, epi gen kèk lòt kalite bèt sovaj ki sou kontwòl, ou oblije gen pèmi pou w 
kab genyen yo. Pami bèt sa yo gen reptil ki kab anpwazonnen moun, bèt sovaj premye kategori ak twazyèm kategori. 
Epi gen lòt bèt dlo ak bèt ki viv sou tè ki sovaj. Yo pa bay moun dwa genyen bèt sa yo lakay yo ditou, tankou bèt sovaj 
premye kategori, ak bèt ki pa natif natal. Si w bezwen ranseyman ki pi detaye sou kategori ki make pi wo yo, règleman 
ki gen rapò ak bèt sovaj kòm bèt kay. Si w bezwen koneksyon ki mennen sou aplikasyon ki nesesè yo al sou sit wèb sa:

MyFWC.com/nonnatives/RuleRegs.html  or  FloridaInvaders.org

Èske w gen yon gwo koulèv piton k ap ba w  
pwoblèm nan Konte Miyamided??

Men sa y ap fè kounye a

Save lasyans ap 
fè rechèch sou 
nouvo mwayen pou 
kontwole popilasyon 
espès ki bay plis 
pwoblèm yo. Y ap 
evalye mwayen 
deteksyon a distans, 
bagay pou atire 
koulèv, pèlen, ak chen 
ki kab detekte koulèv pou wè si mwayen sa yo mache 
byen epi si yo ede elimine koulèv sa yo. 

Nou pap janm kab fin genyen batay kont bèt etranje 
yo, si nou pa premyèman evite mennen nouvo bèt 
nan anviwònman nou an. Eta Florid ap prepare kèk 
nouvo règleman kounye a pou moun achte sèten reptil 
epi pou moun pran swen yo. 

Se lalwa: Nouvo règleman yo kòmanse an 2008

Nomb koulèv yo retire chak ane nan Pak Nasyonal Evègled, Skip 
Snow ki ba nou done sa yo

Kounye a se tout tan y ap kenbe femèl koulèv Piton 
ki gen ze nan vant yo nan Pak Nasyonal Èvègled 
Florid la

Green Iguanas, Thomas Wright, Univ FL Chen ki kab chèche koulèv kab ede 
kontwole popilasyon piton yo. Pak 
Nasyonal Èvègled

Yo deja retire plis pase 600 koulèv (Burmese Python) nan 
Èvègled la

Si w vle yo retire yon koulèv piton oubyen yon lòt reptil 
ou pa vle ankò lakay ou, kontakte Biwo ponpye nan 
Miami-Dade nan:

786-331-4454

Si ou wè yon gwo koulèv piton ki mouri oubyen yon 
gwo bowa, rele nimewo sa a:

305-815-2080
Ede manadjè yo nan efò y ap fè pou 

kontwole bèt sa yo.
Avèti leta si w wè yon koulèv piton 

ki mouri oswa youn k ap anmède w!

Sid Florid antan kote ki fè cho ak kote ki gen plizyè diferan anplasman pou bèt ak plant viv se yon zòn ki atiran 
pou reptil ki sot nan lòt peyi.  Malgre koulèv Piton Bèmiz ki pote non angle “Burmese python” atire atansyon moun sè 
jou si, men se sèlman youn nan pami bèt ki anvayi zòn nou an. Igwàn vèt k ap ravaje flè nan jaden flè w la, li pa ta dwe nan katye w la. Bèt sa yo,  
swa se moun ki lage yo nan raje swa yo sove kite mèt yo, se bèt ki kab deranje manje bèt manje nan yon zòn oswa anpeche plant pouse nan yon zòn.

Nile Monitor , 
Todd CaMpbell



Pa kab kontwole yo
Kounye a gen de twa bèt ki viv nan dlo ki rete Florid. Gen kèk ki vini pa aksidan nan plant ki deja nan po flè, gen lòt se espre moun 

fè yo pote yo, pafwa sa gen gwo konsekans. De bèt nou prezante la a, yo si tèlman peple kounye a, sa vin enposib pou detwi yo. 
Kounye a yo kòmanse rive nan pati Nò nan Eta Florid la, yo menm rive Djòdja. Chak fwa nou mennen yon kalite bèt nan peyi a sa 
kab rive. Se sa k fè sa enpòtan pou n evite sa!

Rezon ki fè sa dwe konsène w

Bèt ki kab anvayi yon kote viv ni nan dlo ni sou tè, yo 
kab twòp pou bèt ki viv nan yon zòn. Paregzanp yon sèl 
Krapo Bwa Kiben kapab ponn 4000 ze yon sèl kou- twa 
fwa plis pase krapo vèt natif natal la! 

Gen kèk bèt ki viv ni sou tè ni sou dlo tankou Krapo 
bwa kiben an, yo manje anpil, yo kab manje ni krapo 
lokal, ni krapo tè ni zandolit. 

Krapo lanmè ak Krapo bwa kiben an tankou anpil lòt 
bèt ki viv ni nan dlo ni sou tè yo lage pwazon pou 
anpeche lòt bèt manje yo. Bèt ki viv 
nan rak bwa nou yo pa abitye ak 
pwazon sa yo. Anpil bèt kay 
konn mouri lè yo pran pwazon 
sa yo.

Men sa y ap fè kounye a

Popilasyon bèt ki viv ni nan dlo ni sou tè kòmanse bese 
tou piti sou tout tè a. Save nan afè lasyans ap suiv 
popilasyon bèt sa yo nan zòn Sid Florid yo pou evalye 
nan ki pwen popilasyon bèt lokal yo ye. Rezon ki fè sa 
konsè yo se paske gen yon posiblite pou n pèdi yon 
pòsyon divèsite biyolojik ak pati enpòtan sa nan chèn 
manje a. 

Men 5 bagay ou kab fè

 y Pran responsablite w an men lè w gen 
yon bèt kay! Anvan w achte yon bèt ki kab viv 
ni nan dlo ni sou tè, chèche konnen sa yo bezwen 
pou yo viv. 

 y Lè w achte yon plant, enspekte plant la byen pou 
wè si pa gen bèt ki kache ladan anvan w al lakay 
ou avè l.

 y Aprann ki bèt ki natif natal ak ki bèt ki pa natif 
natal sou sit sa a  FloridaInvaders.org.

 y Bèt ki viv ni nan dlo ni sou tè ki kab anvayi yon zòn, 
biyolojis rekòmande moun touye yo ak respè.

 y Si w gen yon bèt kay ou pa kab okipe l ankò, 
chèche yon moun ki kapab. Pa bliye, Pa Kite l 
Ale! 

Aprann epi Montre moun 
   Edikasyon se pi bon mwayen nou genyen pou nou konbat bèt k ap anvayi nou. Pi ba 
la a gen yon lis resous pou pwofesè lekòl ak lòt moun ki vle gen konesans sou bèt ki pa natif 
natal. Ou ka jwenn plis detay sou chak resous yo sou sit sa a:  FloridaInvaders.org.

Project WILD 
Pwojè sa a fèt pou pwofesè ki anseye elèv kindègadenn rive nan 12èm ane. “Project WILD” se yon pwogram 
edikasyon sou anviwònman ki chita sou bèt ak plant ki viv nan rak bwa ak kote yo grandi. Gen kèk aktivite 
ki kapab sèvi pou montre elèv espès ki pa natif natal. “Project WILD” la ann akò ak estanda “Sunshine State 
Standards” epi ak “FCAT.” 

Intruders in Paradise: Invasive Species in Florida 
Pwogram sa a se pou pwofesè k ap fè klas entèmedyè. Pwogram nan bay enfòmasyon sou vokabilè, egzèsis ki gen plizyè 
sijè, kesyon ki tcheke konpreyansyon ak egzèsis redaksyon sou bèt ki kab anvayi yon zòn. Kourikoulòm sa a mache ak estanda pou Eta Florid la ki rele “Sunshine State Standard.”

Invasive Plant Education Initiative and Curricula 
Pwogram sa a se pou pwofesè ki anseye klas 3èm a 12 èm ane. Pwogram sa chita sou enpòtans plant natif natal ak efè plant ki kab anvayi yon zòn kab fè sou zòn kote tout 
bagay pouse nan Florid. Kourikoulòm sa a mache ak estanda pou Eta Florid ki rele “Sunshine State Standard.” Kourikoulòm nan gen plizyè leson, plizyè egzèsis, plizyè foto ak 
resous gratis. 

Invaders Classroom Poster 
Afich sa a gen lis sa moun dwe fè ak sa yo pa dwe fè lè y abite nan yon lakou an Florid. Chèche ki pwoblèm oswa ki solisyon ki gen pou chak nimewo. 
 

Invasive Species Trading Cards 
Dokiman sa a, yon moun gen dwa telechaje l gratis. Se yon bon metòd ki ka prezante elèv yo bèt ki pa 
natif natal.

Don’t Let It Loose! Activity Guide 
Pwogram sa a se plis pou elèv ki nan klas entèmedyè, li fèt pou ankouraje pwofesè eseye konprann wòl nouvo kalite 
bèt yo mennen nan sistèm ekolojik nou an. Kourikoulòm sa a mache ak estanda pou Eta Florid la ki rele “Sunshine State 
Standard.” Kourikoulòm nan gen jwèt ak egzèsis pou fè nan klas epi li fè elèv yo konprann kouman sa enpòtan pou yo pran 
responsablite yo an men lè y ap chwazi yon bèt kay oswa posede youn.

Don’t Let It Loose! e-Field Trip 
Aktivite sa a se yon vwayaj sou entènèt ki gade ki efè bèt ki kab anvayi yon zòn konn genyen sou Anviwònman nan Eta Florid 
la. Gen posiblite pou elèv yo “Mande Espè yo” kesyon pa yo. Aktivite sa a gratis.

Fason pou n evite sa rive
Lè yon moun lage yon bèt 
etranje nan raje nan Eta 
Florid se yon ti fòt kont 
lalwa, yon moun gen dwa 

pran prizon pou 1 an epi peye 
yon amann 1000 dola.

Cuban Treefrog, 
Suzanne Collins, 

Center for N. American  
Herpetology

Marine Toad, Hardin Waddle, USGS

Invaders Classroom Poster, FWC

be a responsible pet owner be a responsible pet owner 

Bloke woulibè nan dlo
Plant ak bèt ki pran woulib, sa ki sove ak sa yo ki sot nan akwaryòm yo lage espre, kapab fè gwo dega nan 

dlo Florid yo. Eta Florid depanse prèske 70 milyon dola chak ane pou goumen ak plant ki kab anvayi yon zòn, plant 
tankou: (water hyacinth ak hydrilla) ki kab bloke tout yon rivyè dlo. Yo kab kouvri lòt plant natif natal ak lonbraj yo 
epi manje manje yo. Bèt ki pa natif natal ki kab anvayi yon zòn kab fè gwo dega nan rivyè nou yo tou.

Ti plant ki bay tèt chaje
Rezon ki fè sa dwe konsène w  
Plant ki rele “Hydrilla” a se 
yon plant ki pa natif natal 
ki viv nan dlo epi li pi gaye 
nan Florid la. Se nan peyi 
Srilanka yo te premye soti 
avè l nan ane 50 yo epi yo 
te vann li kòm yon plant 
pou mete nan akwaryòm. 
Nan ane 50 ak ane 60 
yo kiltivatè ki te konn fè 
kilti plant ki viv nan dlo 
te plante “hidrilla” pou 
balanse depans yo tap fè. 
Distans yo te vin remake 
plant sa a se te yon plant ki kab anvayi yon kote, li te 
deja gaye nan anpil kanal, nan etan, nan rivyè, pre sous 
toupatou nan Florid. Yo vin kouvri plant natif natal yo, 
touye yo ansanm ak tout lòt bèt ki te depann de plant 
sa yo. 

Men sa y ap fè kounye a  
Kounye a Florid depanse plis pase 30 milyon chak ane 
pou yo jere “hydrilla”. Plant sa a pouse nan prèske 
mwatye tout kote gen dlo sou tè leta yo epi li grandi plis 
pase yon pous pa jou. Eta florid la pèdi plizyè milyon 
dola chak ane lè plant sa a pouse wo ase pou kana 
mache sou yo, sa vin fè moun pa kab peche, moun pa 
kab naje epi batiman pa kab flannen sou dlo a.

Men 5 bagay ou kab fè

 y Pran responsablite w an men lè w 
gen yon bèt kay! Pran bon jan ransèyman 
sou kalite pwason ki viv nan akwaryòm ou 
vle achte a anvan w achte l. Al sou sit sa a: 
FloridaInvaders.org

 y Pa janm lage plant ak bèt ki sot nan akwaryòm 
ou nan dlo Florid yo. Pa mete yo nan basen dlo ki 
dèyè lakou lakay ou. Sonje byen, Pa bliye, Pa 
Kite l Ale! 

 y Anvan w sot nan yon dlo pou w al lakay ou ak 
batiman w, tcheke batiman an, tcheke trelè a, 
tcheke bokit ou, tcheke rad ou. Retire tout plant 
ak bèt ou jwenn.

 y Chèche konnen ki jan pou w rekonèt kalmason 
“Island Apple Snail” ak ze yo. Retire tout sa ou 
jwenn, mete yo nan yon sache plastik epi friz yo 
pou w kab detwi yo. Pa manje yo.

 y Tcheke règleman nan Eta kote w rete a epi al fè 
lapèch! Majorite pwason etranje nou yo pa gen 
limit nan valè ou kab peche.

Gwo gwo kalmason
Rezon ki fè sa dwe konsène w  
Premyèman, yo te pote gwo kalmason yo rele ann angle 
“apple snail” sot Afrik di Sid pou moun te kapab mete 
yo nan akwaryòm. Men kounye a yo jwenn yo nan dlo 
nan sid Florid. Michan kalmason sa yo, se kalmason ki 
manje anpil. Yo kapab devaste anpil plant ki pouse nan 
dlo nan kote dlo pase an Florid. Kalmason sa a kapab 
deplase al byen lwen lè li pran woulib nan plant ki konn 
kole anba batiman yo. Kounye a li gen tan fin gaye nèt 
rive nan nò jis Tallahassee.

Kalmason ki rele “Island Apple Snail” la kab grandi rive 
gwosè yon bizbòl. Yo ponn pil ze ki wòz klere ki kab 
gen mil ze ladan nenpòt kote pre dlo men ki pa kouvri 
ak dlo. Save yo pè pou kalite bèt sa a pa touye tout 
plant ki sou bò dlo yo epi fè konpetisyon ak kalmason 
natif natal pa nou yo pou manje ak kote pou yo rete. Si 
ta vin gen mwens kalmason pase sa nou geyen kounye 
a, sa kab vin yon 
pwoblèm pou zwazo 
ki rele “Snail Kite” la, 
paske se sa l manje. 

Men sa y ap 
fè kounye a 
Kounye a nou jwenn 
kalmason “island apple 
snail” nan Pak Nasyonal 
Èvègled la ak nan zòn 
kote yo konsève dlo 
nan Eta Florid la. Save 
yo ap suiv nan ki pwen 
kalmason sa a 
ap peple epi y 
ap ranmase kèk 
kalmason vivan ak 
ze yo pou yo teste 
fason yo kab tann pèlen pou yo epi pou wè si sa mache 
lè yo flite ze kalmason yo. 

Move zafè 
Rezon ki fè sa dwe konsène w  
Pwason tankou 
“sailfin” oubyen 
“suckermouth” ki 
soti ann Amerik 
di sid, se kapab 
sove yo te sove 
sot nan basen 
pwason oswa 
nan akwaryòm ki fè yo rive nan dlo nou yo pou premye 
fwa. Pwason tankou “sailfin”, kòm pwason ki pa natif 
natal, yo pami pwason ki pi gaye epi ki an grann kantite 
nan zòn sid Florid.  Yo fè kontwòl sou yo tanzantan nan 
kanal ki pre vil yo. Kounye a yo toupatou ni nan Sid Eta 
Florid ni nan mitan Eta a. 

Yo konn bati kay yo pre bò lanmè oswa sou arebò kanal 
yo, pafwa yo konn mete arebò lak yo an danje. Se pa 
pwason sa yo sèlman ki pwason akwaryòm ki gaye. 
Pwason “Mayan cichlid” se kab pwason ki pi komen 
pami tout pwason ki pa natif natal ki gaye nan Sid Florid.  
Pwason “cichlid” ak 
“African jewelfish”, 
non sèlman y ap byen 
viv nan kanal yo, men 
kounye a yo anvayi Pak 
Nasyonal Èvègled la tou.  

Men sa y ap fè kounye a  
Bèl pwason agresif sa a ki rele “African jewelfish” se yon 
bon egzanp pwoblèm nan. Moun toujou gen anvi mete l 
nan akwaryòm yo. Men, lè l kòmanse ap bat lòt pwason, 
anpil fwa yo lage yo nan kanal ki pi pre a. Sèl pwoblèm 
ki genyen – Kanal dèyè lakay ou a konekte dirèkteman 
ak zòn natirèl yo. Kounye a Pak Nasyonal Èvègled la gen 
15 kalite pwason ki pa natif natal k ap naje nan dlo l yo. 

Y ap suiv popilasyon pwason ki pa natif natal yo depre 
nan Pak Nasyonal Èvègled la ak nan kèk lòt kote ki pa 
nan pak la. Kòm pa gen anpil mwayen pou kontwole bèt 
sa yo lè yo gaye toupatou, epi pa gen ase lajan pou fè 
rechèch sou yo pou wè ki efè yo genyen, edikasyon 
ak prevansyon ap toujou pi enpòtan.  

African jewelfish, 
Howard Jelks, USGS

Hydrilla,  Photo by Vic 
Ramey, University of Florida/
IFAS Center for Aquatic and 
Invasive Plants.  
Used with Permission.

Sailfin Catfish, 
© Diane Rome Peebles

Shell Sutures

Kalmason ki rele “Island apple snails” (a goch) grandi 
pi gwo pase kalmason peyi yo (a dwat), Pak Nasyonal 
Èvègled

Yon pil ze wòz kalmason 
“island apple snail” pa menm 
ditou ak ze blan kalmason 
lokal nou yo

Zangi marekay Azyatik ki pa natif natal 

la gaye nan sid Florid tou. Biwo pou 

pwoteksyon pwason ak lòt bèt (U.S Fish 

and Wildlife) deja retire plizyè mil zangi 

sa a nan kanal ki nan zòn Èvègled!



Sa yo se estraterès vèt vre!
     Plant ki kab anvayi yon zòn kab detwi lakou lakay ou ak jaden flè ou tou. Yo deranje zòn natirèl nou yo. Kou plant sa yo jwenn yon 
kote pou yo pouse, se tout yon pwoblèm pou w resi derasinen yo. Pa gen pwoblèm pou moun fè jadinaj pre kay yo ak plant ki natif natal; 
dabitid yo pran mwens dlo epi ou pa bezwen pran swen yo anpil epi yo kreye kote pou zwazo ak papiyon vin rete. 

Rezon ki fè sa dwe konsène w 
Plant ki rele “Brazilian pepper” se pa yon plant natif 
natal ki soti Florid ni li pa nan kategori plant ki rele 
“holly” a. Se yon plant ki yon raje ki anvayi kote l pouse 
nan savann, bò lari, sou bò kanal dlo, kote pye pen ak 
amòk pouse. Li pouse fè gwo touf ki anpeche plant 
natif natal pouse. 

Malerezman zwazo renmen plen fal yo ak ti fri wouj 
li yo epi y al lage grenn li yo lwen. “Brazilian pepper” 
pouse sou plis pase 123.075 kawo tè (700,000 acres) 
sot nan sid Florid rive Duval County. 

Gen 2 lyann ki soti nan lès Azi k ap anvayi Florid kounye 
a. Yon lyann ki rele 
“Old world” ak foujè 
ki rele “Japanese 
climbing ferns” yo 
monte sou pye bwa epi 
yo fè yon gwo kouvèti 
ki kab toufe tout yon 
forè. Se sa yo rele espò 
ki simaye foujè, yon 
sèl grenn espò kapab 
pote plant lan al mete nan yon lòt zòn. Plant “Old 
World” la kouvri apeprè 159.000 kawo tè (300,000 
acres) nan mitan Florid ak nan sid Florid kounye a. Si yo 
pa met kontwòl sou li, li kab rive kouvri plis kote pase 5 
lòt plant k ap anvayi zòn nan eta Florid la. 

Men sa y ap fè kounye a

Nan ane ki sot pase yo, ajans gouvènman kòmanse 
chase bèt ak plant etranje ki pi anvayi nou yo. Yo fè 
anpil pwogrè pou konbat plant sa yo “Australian pine”, 
“Melaleuca” ak “Brazilian pepper”, malgre gen kèk ki 
enfekte toujou.  Detekte sa bonè, nouvo enfeksyon 
plant ki konn anvayi yon zòn se sa ki kle si y ap prepare 
yon fason pou rezoud pwoblèm nan rapid.

Brazilian Pepper, USDA

Old world climbing fern 
Peggy Greb, USDA

Coontie, Zamia integrifolia 
Bèl plant natif natal sa a pa bezwen 
anpil dlo pou l byen grandi epi se ladan 
papiyon atala a rete. 
Roger Hammer fè foto sa a  

Spanish bayonet, Yucca aloifolia 
Plant sa a bon pou Sid Florid. Li kab viv 
menm lè gen sechrès, menm lè l pran dlo 
sèl epi gwo van pa deranje l.  
Roger Hammer fè foto sa a  

Locust berry, Byrsonima lucida 
Plant sa a fè bèl dekorasyon. Koulè flè 
wouj sa yo chanje ofiamezi.  
Roger Hammer fè foto sa a  

Cocoplum, Chrysobalanus icaco 
Plant sa kab sèvi kòm kloti lè yo taye li 
oubyen yo kab kite l grandi pou l fè fri 
moun kab manje.  
Roger Hammer fè foto sa a  

Wild tamarind, Lysiloma latisiliquum 
Gwo pyebwa sa a gen yon bèl kouvèti epi li 
grandi byen nan lonbray. Po swa pyebwa sa 
a atire kalmason ki viv sou pyebwa.  
Roger Hammer fè foto sa a  

Gumbo limbo, Bursera simaruba 
Pyebwa sa a gen yon repitasyon pou po 
l ki klere epi ki toujou ap dekale. Li kab 
reziste gwo van tou epi bèt renmen ret 
sou li.   
Roger Hammer fè foto sa a  

Asparagus fern, Asparagus sp. 
Plant sa a se pa yon foujè toutbon. Plant sa 
pouse kay anpil moun, zwazo pran grenn 
li al lage nenpòt kote se sa k fè li gaye nan 
plizyè kote. 
Matthew Merritt fè foto sa a

Pineland morning glory, 
Jacquemontia curtissii 
Lyann sa se yon lyann lokal nan Sid Florid 
epi li pouse byen kote k gen anpil solèy. 
Roger Hammer fè foto sa a  

Surinam cherry, Eugenia uniflora 
Yo te konn plante plant sa a anpil poutèt 
bèl fwi li fè mou kab manje. Kounye a li 
gaye nan zòn natirèl nou yo. 
Patricia Howell fè foto sa a

Jasmine, Jasminum dichotomum 
Plant sa a ki gaye grenn li poukont li, li bay 
flè pandan tout ane a. Zwazo ak rakoun al 
lage fri li byen lwen. 
Paul L. Redfearn, Jr. fè foto sa a

Queensland umbrella tree, 
Schefflera actinophylla 
Pye bwa sa a kab grandi jiska 40 pye an 
wotè. Li ka pouse rapid epi kouvri plant 
natif natal yo. 
Dennis Gerard fè foto sa a

Woman’s tongue, Albizia julibrissin 
Plant sa grandi rapid epi li gaye toupatou 
soti depi nan “Big Cypress National 
Preserve” rive nan ti zile Florid ki rele 
“Florida Keys”. 
Shirley Denton fè foto sa a

Pa plante kalite plant sa yo

Plante plant natif natal sa yo 

Simpson’s stopper,  
Myrcianthes fragrans 
Plant sa a pouse san pwoblèm nan amòk 
ki byen toufe. Se yon bon plant pou kote 
ki deja gen lonbraj. 
Patricia Howell fè foto sa a

Oyster plant, Tradescantia spathacea 
Grenn plant sa a, van pote l ale fasil epi 
tanzantan li anvayi kote plant natif natal 
pouse. 
Patricia Howell fè foto sa a

Snake plant, Sansevieria hyacinthoides 
Yo sèvi ak plant sa pi souvan kòm 
dekorasyon, se ann Afrik li soti. Plant sa a 
anvayi amòk lokal yo byen rapid. 
Patricia Howell fè foto sa a

Beach naupaka, Scaefola frutescens 
Yo te premye parèt ak plant sa a pou ede 
kenbe sab ki bò lanmè, plant sa gaye nan 
plizyè zòn ki pre lanmè kounye a. 
Shirley Denton fè foto sa a

Men 5 bagay ou kab fè

 y Aprann idantifye plant etranje ki kab anvayi yon 
zòn, retire yo nan jaden w epi fè vwazen w yo konn 
sa. 

 y Fè jadinaj ak plant ki natif natal.

 y Pa voye fatra nan lakou lakay ou nan zòn natirèl ki 
pre lakay ou. Mete yo nan sache byen mete oubyen 
moulen yo nan machin pou fè yo sèvi fimye. 

 y Al bay sèvis ou kòm volontè pou ede retire plant 
etranje nan zòn natirèl.

 y Al pran plis ransèyman sou plant ki konn anvayi yon 
zòn ak plant ou kab plante kòm altènatif. Al sou sit 
sa a:  FloridaInvaders.org.

Al pran plis ransèyman sou plant  
natif natal sou  FloridaInvaders.org



Pa Kite l Ale!
  Pran responsablite w an men lè w gen yon bèt kay

Èske w gen yon bèt kay etranje ou pa kab kontwole? Pa agrave pwoblèm Florid ak bèt etranje k ap anvayi kèk zòn.

Pote bèt kay etranje ou pa kab okipe ankò jou gen pwogram Amnesti pou bèt kay etranje, y ap fè bò lakay ou.

Jou espesyal pou bèt kay etranje
Gratis pou tout moun

Se “National Park Service” ak “Florida Fish and Wildlife Conservation Commission” ki prepare bwochi sa a

Sa pa janm yon bon ide pou lage bèt etranje nan raje:
Se yon danje pou bèt la.

Sa mete pwason lokal yo ak bèt lokal yo an danje.

Sa ilegal!

 � Remèt bèt kay etranje (reptil, bèt ki viv ni nan dlo ni sou tè, zwazo, bèt ki 
gen tete, pwason oubyen Bèt san zo) nou pa kab okipe ankò, gratis. 

 � Yo pa asepte bèt kay tankou (chat, chen, lapen, firè).

 � Yon veterinè ap konsilte tout bèt kay yon moun remèt. Y ap fè gran efò 
pou bay moun bèt ki an sante.

 � Yo pap poze w okenn kesyon! Yo pap fè w peye okenn amann!

 � Vin ak tout fanmi an– y ap fè egzibisyon lòt bèt!

 � Pale ak kèk espè sou kouman pou yon moun pran responsablite l kòm 
moun ki gen bèt kay.

 � Yo kab byen gen fason pou mete mikwotchip nan bèt kay ou a– tcheke sit 
wèb nou an pou w wè ki kote n ap ye.

Jou yo fè Amnesti pou bèt kay etranje a, se “The Florida Fish and Wildlife Conservation Commission” ki patwone li

Ou kab jwenn orè Amnesti pou bèt kay etranje a sou sit wèb sa a:

MyFWC.com/nonnatives

